
Eitem 5: CYLLIDEB REFENIW A CHYFALAF 2024/25 – ADOLYGIAD DIWEDD AWST 2024 
 

 
PENDERFYNIAD  
 

1. Nodi a derbyn adolygiad refeniw diwedd Awst 2024 y Bwrdd Uchelgais. 
2. Nodi a derbyn diweddariad cronfeydd wrth gefn y Bwrdd Uchelgais. 
3. Cytuno ar broffil gwariant cyfalaf diwygiedig y Bwrdd Uchelgais. 

 

 
RHESYMAU DROS Y PENDERFYNIAD  
 

• Nodi tanwariant a ragwelir o £5,966 yn erbyn y gyllideb refeniw yn 2024/25. 
• Nodi llithriad pellach ar y rhaglen gyfalaf, gydag amcangyfrif o wariant o £14.28m yn 2024/25 

o’i gymharu â chyllideb gymeradwy  £24.67m ar gyfer y flwyddyn. 
 

 
DATGANIADAU O FUDDIANT PERSONOL  
 
Ni dderbyniwyd unrhyw ddatganiadau o fuddiant personol. 
 

 
UNRHYW YMGYNGHORIADAU A GYNHALIWYD CYN GWNEUD Y PENDERFYNIAD 
 
Ymgynghorwyd â’r Swyddogion Statudol am eu barn sydd wedi ei gynnwys yn yr adroddiad. 
 
Cyflwynwyd atodiadau’r adroddiad i’r Bwrdd Portffolio ar 6 Medi 2024. 

Eitem 6: CYD-BWYLLGOR BWRDD UCHELGAIS ECONOMAIDD GOGLEDD Cymru – 
CYNLLUN ARCHWILIO MANWL 2024 
 

 
PENDERFYNIAD  
 
Derbyniwyd adroddiad Archwilio Cymru a oedd yn amlygu cynllun archwilio’r Bwrdd 
Uchelgais ar gyfer 2024. 

 

 
RHESYMAU DROS Y PENDERFYNIAD  
 
Archwilio datganiadau ariannol Cyd-bwyllgor Bwrdd Uchelgais Economaidd Gogledd Cymru i 
sicrhau y rhoddir cyfrif priodol am arian cyhoeddus. 
 
Raid i’r Cyd-bwyllgor roi trefniadau ar waith i gael gwerth am arian am yr Adnoddau y mae’n eu 
defnyddio, a rhaid i’r Archwilydd Cyffredinol fod wedi’i fodloni ei fod yn gwneud hyn. 
 

 
DATGANIADAU O FUDDIANT PERSONOL  
 
Ni dderbyniwyd unrhyw ddatganiadau o fuddiant personol. 
 

 
UNRHYW YMGYNGHORIADAU A GYNHALIWYD CYN GWNEUD Y PENDERFYNIAD 
 
Dim i’w nodi. 

Eitem 7: DI-WIFR UWCH – ACHOS BUSNES AMLINELLOL 
 

 
PENDERFYNIAD  
 
1. Cymeradwywyd Achos Busnes Amlinellol ar gyfer y prosiect Di-wifr Uwch, yn amodol 

ar gymeradwyaeth Llywodraethau Cymru a’r DU o’r broses sicrwydd yr ymgymerwyd 
â hi, a bod y Swyddfa Rheoli Portffolio yn rhoi sylw i’r materion sy’n parhau a nodir yn 
Adran 7 yr adroddiad, ac yn gwneud cais bod Achos Busnes Llawn yn cael ei baratoi 
er mwyn i’r Bwrdd ei ystyried. 

 
2. Dirprwywyd hawl i’r Cyfarwyddwr Portffolio, mewn ymgynghoriad â’r Cadeirydd a’r Is-

gadeirydd, roi cymeradwyaeth terfynol o’r fanyleb caffael a’r meini prawf gwerth 
cymdeithasol cyn i ariannwr y prosiect ddechrau caffael. 

 
3. Awdurdodwyd i’r Cyfarwyddwr Portffolio, mewn ymgynghoriad â Swyddog Adran 151 

a Swyddog Monitro’r Awdurdod Lletya, i gytuno ar delerau drafft yn unol â’r adroddiad 
hwn i’w cymeradwyo gan y Bwrdd Uchelgais fel sail ar gyfer y trefniadau ariannu 
terfynol ar gyfer y prosiect a fydd yn ffurfio sail y Llythyr Cynnig Grant a gaiff ei 
gytuno gan y Bwrdd ar y cam Achos Busnes Llawn. 

 

 
RHESYMAU DROS Y PENDERFYNIAD  
 
Ceisio cymeradwyaeth y Bwrdd i Achos Busnes Amlinellol y Prosiect Di-wifr Uwch. 
 
Fel prosiect sy’n cael ei gyflawni gan Uchelgais Gogledd Cymru, mae angen cymeradwyaeth 
gan y Bwrdd i sefydlu’r fframweithiau fydd yn cyflawni’r prosiect. 
 

 
DATGANIADAU O FUDDIANT PERSONOL  
 
Ni dderbyniwyd unrhyw ddatganiadau o fuddiant personol. 
 

 
UNRHYW YMGYNGHORIADAU A GYNHALIWYD CYN GWNEUD Y PENDERFYNIAD 



 
Ymgynghorwyd â’r Swyddogion Statudol am eu barn sydd wedi ei gynnwys yn yr adroddiad. 

Eitem 9: PROSIECT RHWYDWAITH TALENT TWRISTIAETH – ACHOS BUSNES LLAWN 
 

 
PENDERFYNIAD  
 
1. Cymeradwywyd Achos Busnes Llawn ar gyfer y prosiect Rhwydwaith Talent 

Twristiaeth. 
 
2. Awdurdodwyd i’r Cyfarwyddwr Portffolio, mewn ymgynghoriad â’r Cadeirydd, yr Is-

gadeirydd, y Swyddog Adran 151 a’r Swyddog Monitro i gytuno a llunio cytundeb 
ariannu gyda Grŵp Llandrillo Menai ar gyfer cyflawni’r prosiect, ar y sail bod Grŵp 
Llandrillo Menai yn mynd i’r afael yn foddhaol â’r ‘materion sy’n weddill’ a nodir yn 
adran 7.1 yr adroddiad. 

 
3. Dirprwywyd cymeradwyaeth derfynol y caffaeliad sy’n weddill yng Ngham 1 i’r 

Cyfarwyddwr Portffolio, mewn ymgynghoriad â’r Cadeirydd, yr Is-gadeirydd, y 
Swyddog Adran 151 a’r Swyddog Monitro lle mae gwariant a buddion o fewn 
paramedrau'r Achos Busnes Llawn a gyflwynwyd. 

 
4. Dirprwywyd awdurdod i’r Cyfarwyddwr Portffolio, mewn ymgynghoriad â’r Cadeirydd, 

yr Is-gadeirydd, y Swyddog Adran 151 a’r Swyddog Monitro i gymeradwyo’r Achos 
Cyfiawnhad Busnes dilynol ar gyfer Cam 2 y prosiect, y bedwaredd is-ganolfan lle mae 
gwariant a buddion o fewn paramedrau’r Achos Busnes Llawn a gyflwynwyd. 

 

 
RHESYMAU DROS Y PENDERFYNIAD  
 
Gofyn am gymeradwyaeth y Bwrdd i’r Achos Busnes Llawn ar gyfer y Prosiect Rhwydwaith 
Talent Twristiaeth. 
 
Cymeradwyodd y Bwrdd yr Achos Busnes Amlinellol ar gyfer y prosiect ar 27 Hydref 2023. Yn 
Dilyn hynny, derbyniodd y prosiect gymeradwyaeth y broses sicrwydd gan Lywodraeth Cymru. 
Galluogodd hyn i Grŵp Llandrillo Menai a’i partneriaid symud ymlaen gyda’r cam caffael ar gyfer 
yr is-ganolfannau yn gam 1 a datblygu’r Achos Busnes Llawn. 
 
Mae’r prosiect bellach wedi cwblhau caffael mewn dwy is-ganolfan (Zip World a Portmeirion) o’r 
prosiect (mae caffaeliad yn weddill ar gyfer Is-ganolfan Derfynol (Cam 2) y prosiect arc ar gyfer 



gosod y gegin ar gyfer Snowdonia Hospitality and Leisure Ltd). Mae Grŵp Llandrillo Menai 
bellach yn cyflwyno i’r Bwrdd, Achos Busnes Llawn am benderfyniad Buddsoddi terfynol. Bydd 
Cam 2 y prosiect yn destun Achos Cyfiawnhad Busnes ar wahân. 
 

 
DATGANIADAU O FUDDIANT PERSONOL  
 
Derbyniwyd datganiad o fuddiant personol gan Aled Jones-Griffith (Grŵp Llandrillo Menai). 
Nodwyd ei fod yn fuddiant sy’n rhagfarnu ac fe adawodd y cyfarfod ar gyfer yr eitem. 
 

 
UNRHYW YMGYNGHORIADAU A GYNHALIWYD CYN GWNEUD Y PENDERFYNIAD 
 
Ymgynghorwyd â’r Swyddogion Statudol am eu barn sydd wedi ei gynnwys yn yr adroddiad. 
 

 
 


